
EU i NR Kina - politicki
i ekonomski aspekt saradnje

SAZETAK

Ovaj rad nastoji da analizira politicki i ekonomski aspekt saradnje Evropske
unije i Kine, kroz prizmu zajednickih ekonomskih interesa i privredne
komplementarnosti. Autori u uvodnom dijelu govore o istorijskom razvitku
Kine kao drzave, te njenoj transformaciji kako u politickom tako i u
ekonomskom smislu. Posebna paznja posvecena je istorijskom razvoju
odnosa izmedu Kine i Evropske unije, sa akcentom na razvijanje
ekonomske, politicke i trgovinske saradnje, ¢iji se odnosi, izmedu ostalih,
isticu kao klju¢ni u spoljnopolitickim prioritetima Kine. Pored toga, u
kratkim crtama bi¢e pojasnjena Inicijativa ,,Pojas i put”, ali bice rijeci i o
pandemiji virusa COVID-19, kao i o presudnoj ulozi Kine u ovoj pandemiji
koja je zadesila i promijenila svijet.

Kljucne rijeci: EU, Kina, politika, istorija, geoekonomija, svjetski poredak,
Inicijativa ,,Pojas i put”, COVID-19.

Uvodne napomene

,/Kina je civilizacija koja se pretvara da je nacija.”
Politikolog Lisjen Paj

lako je ujedinjena kao jedinstvena drzava jo$ 221. godine p.n.e. od strane
cara Kin Si Huanga, Kina je sve do XIX vijeka zagovarala jedinstvenu
perspektivu odnosa prema spoljnom svijetu, ¢ija sustina i smisao se ogledala
u kineskom terminu zhohgguo, koji oznacava ,,srednju drzavu”.* Shodno
tome, kljucni aspekti ovog pojma isticu da Kina posjeduje kulturni identitet,
koji nije zasnovan na pukoj teritoriji i nacionalnosti, ve¢ na vjerovanju u
kinesku superiornost. Upravo zbog toga, konfucijanizam je zauzeo centralno
mjesto u ovom jedinstvenom sistemu vjerovanja, narocito zbog akcentovanja
paternalisticke hijerarhije, odnosno postizanja sveukupne drustvene
harmonije.” Podsjecanja radi, osvajaci iz Mongolije i MandZurije, tokom XIII
odnosno XVII vijeka, uspjeli su da sa vlasti svrgnu postojece dinastije,
medutim nisu uspjeli da uniste temeljne vrijednosti i sustinu na kojima ovo
drustvo veé vjekovima pociva.®

Dugoroc¢ni globalni cilj Kine je multipolarni svjetski poredak, kojem
velike svjetske sile ne saraduju na racun treceg, ne sukobljavaju se, a
medunarodne organizacije sposobne su da obuzdaju unipolarno ponasanje.
Dakle, akademski krugovi u Kini su razvili vanjskopoliticki koncept
posebnosti pod kojim Kina ne uslovljava model ekonomije, ni drustva koji
bi trebale slijediti druge drzave, te da nije sila superiorna drugima - nasuprot
konceptu izuzetnosti prema kojem je Amerika superiorna ostalim drZavama,
te model koji treba slijediti svijet.” Stoga, strateski interes Kine nije
hegemonija nego sistemsko nastojanje da se odnos snaga u regionu ne
razvije u pravcu neke antikineske koalicije, koja bi imala za cilj da promijeni
vodstvo Komunisticke part1]e Kine i socijalizam sa kineskim
karakteristikama, ugrozavajuéi na taj nacin njen teritorijalni suverenitet i
integritet, ali i odrziv ekonomski razvoj.?

Teorije ,,opasne Kine” preovladavaju od pocetka 2000. godine i one rast
ekonomske snage Kine objasnjavaju negativno kao opasnost za stabilnost

3 Tim Marsal, ,, Zatocenici geografije”, Laguna, Beograd, 2019, str. 35.

* John Baylis, Steve Smith and Patricia Owens, “The Globalization of World Politics”, Oxford
University Press, Oxford, 2014, p. 86.

5 Ibidem
¢ Ibidem

7 Jasna Plevnik, Stjepan Mesic¢ i Ljubo Jur¢ié, , Kina na Balkanu”, Plejada, Zagreb, 2012, str.
14-55.

8 Ibidem, str. 66-123.



svjetskog poretka, odnosno Zapada.” Uglavnom polaze od toga da ce,
ukoliko dode do transfera ekonomske snage Kine u podrucje vojne i politicke
modi, prevladati trendovi promjene svjetskog poretka u pravcu kineskog
unipolarizma, a takav obrt ne bi mogao proci bez vojnog sukoba Kine i
Amerike. Stoga, vizija Kine nekog buduceg svjetskog poretka je
multipolarizam globalnih regija, zato $to ovakav poredak osigurava vise
stabilnosti od aktuelnog.'

,,Vjerujem da mozemo i da bismo trebali zauzeti svoje mjesto

na svjetskoj pozornici; ne zbog tastine, nego zato $to imamo $to ponuditi. (...)
Zelim Europu koja predvodi. Kada Europska unija nastupa jedinstveno,
mozemo promijeniti svijet.”"!

Zan Klod Junker

Kada je rije¢ o Evropi i o razvoju medunarodnih odnosa na ovom
kontinentu, u postratnom periodu (neposredno nakon Drugog svjetskog
rata) javlja se ideja o ujedinjavanju zemalja u cilju postizanja zajedni¢kog
mira i stabilnosti, te razvijanju funkcionalne demokratije i zajednistva,
odnosno stvaranju ujedinjene Evrope. Po misljenju velikog broja autora, ideja
o ujedinjenoj Evropi se javlja mnogo ranije, u vrijeme stvaranja Platona i
Aristotela, preko misljenja Imanuela Kanta i Monteskjea, te ¢uvenih djela i
recenica Viktora Igoa. Medutim, ovakav oblik ujedinjenja u pravnom i
formalnom smislu, ipak je sacekao sredinu XX vijeka.?

,Proces stvaranja i razvoja EU, pridruzivanja i pristupanja novih drzava
Uniji, naziva se jednim imenom proces evropskih integracija.”** Evropska
unija danas broji 27 ¢lanica. Posljednje prosirenje je bilo 2013. godine, kada
je ¢lanica EU postala Hrvatska, dok je tokom ove kalendarske godine, Velika
Britanija' okoncala proces pregovora za napustanje Evropske unije.

? Ibidem
0 Tbidem

11 Zvanic¢ni sajt Evropske komisije, dostupno na: https:/ /ec.europa.eu/commission/
priorities/state-union-speeches_hr, pristup: 24.12.2020.

12 Zoran Dabeti¢, ,, Uporedna analiza iskustava Crne Gore i Slovenije u procesu pristupanja
Evropskoj uniji: analiza spoljne politike”, Magistarski rad, Univerzitet Donja Gorica,
Podgorica, 2019, str. 7.

B Gordana Purovié, ,,Evropska unija i Crna Gora: proces pristupanja”, Nacionalna biblioteka
Crne Gore, Podgorica, 2017, str. 9.

4 Velika Britanija je nakon 47 godina ¢lanstva, 31. januara 2020. godine zvani¢no
napustila EU (formalno pokrenuvsi Clan 50 Ugovora o Evropskoj uniji). Na taj nacin,
najvedi svjetski trgovacki blok, izgubio je 15% svoje ekonomije, svog najveceg vojnog
potrosaca, ali i jednog od vodecih svjetskih finansijskih centara - London. (za vige

,BDP EU ¢ini oko 22% BDP svijeta, dok se u EU zemlje posljednjih
godina ulaZe oko 30% ukupnih stranih direktnih investicija svijeta (od
¢ega je 55% intra-EU investiranje).”"

Poceci Evrope kakvu danas poznajemo datiraju jo$ iz 1948. godine, kada
je stvorena Carinska unija Beneluksa (Holandija, Belgija i Luksemburg), a
dvije godine kasnije, zvani¢no je osnovana Evropska zajednica za ugalj i
celik, cije je stvaranje inicirao tadasnji ministar spoljnih poslova Francuske
Robert Suman, a koja je imala za cilj ,ukidanje tarifnih kvota unutar
zajednickog trzista za ugalj, Celik, koks i gvozde”.' Dalji razvitak tece do
,,1957. godine kada su osnovane Evropska ekonomska zajednica i Evropska
zajednica za atomsku energiju (Rimski ugovori), a odnosili su se na nastanak
carinske unije, postepeno ukidanje necarinskih barijera, te na zajednicku
politiku”,"” zatim stvaranja Jedinstvenog evropskog akta (1986), pa sve do
Ugovora o EU u Mastrihtu (1992), kada je zvani¢no osnovana EU, kao i
Evropska monetarna unija (EMU), Ugovora iz Amsterdama (1997), c¢ije su
karakteristike bile , renumeracija ¢lanova osnivackih akata, unaprijedenje
oblasti pravosuda i unutrasnjih poslova”,® Ugovora iz Nice (2001), gdje su na
najbolji moguci na¢in usvojena pravila glasanja, pa sve do 2007. godine, kada
je potpisan Ugovor u Lisabonu, koji je na snagu stupio dvije godine kasnije, a
kojim ,,se definiSe nov nacin organizacije i rada Evropske unije”."

Shodno svemu navedenom, neophodno je ista¢i da odnosi izmedu dva
strateski vazna partnera sezu jo$ od XX vijeka, dok je tokom vremena, upravo
zahvaljujuéi trgovini i privredi, ovo prijateljstvo oja¢ano i unaprijedeno
zajednickim djelovanjem na medunarodnoj sceni. Takode, upravo zbog
aktuelnosti same teme, ne smijemo zaboraviti da je mnogo nau¢nih radova
i okruglih stolova vodeno na ovu temu, medutim, zbog dinamike i
konstantnog unaprijedenja ove saradnje postojala je potreba da se u kratkim
crtama predoci istorijski prikaz ovih odnosa.

informacija pogledati: EUR-Lex: https:/ / eur-lex.europa.eu/ content/news/ Brexit-UK-
withdrawal-from-the-ewhtml i UK Parliament: https://www.parliament.uk/
business/publications/research/eu-referendum/leaving-the-european-union/,
pristup: 25.12.2020).

15 Gordana Burovig, op. cit., str. 10.

¢ Ilija J. Dzombié, ,, Evropske inicijative i institucije” - 11 izdanje, Friedrich-Ebert-Stiftung,
Sarajevo, 2012, str. 30.

7 Gordana Purovi¢, op. cit., str. 16.
18 Ibidem
¥ Ibidem



Istorijski prikaz razvoja odnosa Evropske unije i Kine

NR Kina, nakon lansiranja Maove neodgovarajuce politike kineskog
razvoja ,,veliki skok unaprijed” (1958) i , kulturna revolucija” (1966),% uvela
je mnogobrojne reforme unutar kineskog drustva, $to se pozitivno odrazilo
na njeno otvaranje ka svijetu. Ove promjene i deSavanja u najmnogoljudnijoj
drzavi svijeta obiljeZile su kraj 70-ih godina XX vijeka. Neophodno je podvuci
da su Kina? i tadasnja Evropska ekonomska zajednica (EEZ) zapocele
diplomatske odnose tek 1975. godine. Medutim, usljed trajanja Hladnog rata,
one nisu davale prioritet ekonomskim interesima u okviru njihovih
razgovora, odnosno prilikom razvoja bilateralnih odnosa, iz ¢ega proizilazi
da je bilateralan odnos imao sekundarnu i podredenu prirodu. Prema tome,
u tom periodu (1975. godine), trgovinska razmjena biljeZila je vrijednosti od
2,4 milijarde americkih dolara.”

Kina je zapocela proces reformi i otvaranja svog trZista ka svijetu 1978.
godine. Iste godine, potpisan je prvi trgovinski sporazum izmedu EEZ i Kine,
tzv. ,trgovinskih drzava”,” da bi kasnije isti bio zamijenjen sporazumom o
trgovini i saradnji 1985. godine i kasnije prosiren na oblasti ulaganja i razvojne
pomodi. Godine 1979, EEZ i Kina su postigle sporazum o trgovini tekstilnim
proizvodima.?* Dakle, tokom sedamdesetih i osamdesetih godina proslog
vijeka, kineska spoljna trgovina bila je podredena nacionalnom ekonomskom
razvoju. Svrha izvoza bila je sticanje stranih valuta, kako bi se kupila
neophodna tehnologija i oprema za dalji ekonomski razvoj drzave. Dodatno,
nakon uvodenja ekonomskih sankcija Kini, drzave ¢lanice EEZ imale su
razli¢ita misljenja o tome kako i na koji nacin je potrebno dalje razvijati odnose
sa Kinom, jer je interesovanje za kinesko trziste bilo u porastu.” Stoga, godine
1992. doslo je do normalizacije trgovinskih odnosa izmedu EEZ i Kine

2 Henri Kisindzer, ,,Svetski poredak”, CID, Podgorica, 2015, str. 173.

21U tom periodu, NR Kina je bila u fazi tranzicije, pa je zavisila od finansijskih ulaganja,
visokorazvijene tehnologije, kao i iskustva bogatih zemalja Zapadne Evrope.

2 Chen Xin, “Policy Evolution of the China-EU Trade and Economic Relantioship” Working
Paper Series on European Studies, Institute of European Studies, Chinese Academy of Social
Sciences, Beijing 100732, Vol. 3, No. 4, 2009, pp. 2-3.

% Shan Wen Hua, “Ou Meng Dui Hua Tou Zi de Fa Lv Kuang Jia: Jie Gou Yu Jian Gou”
(The Law Framework of EU Investment in China), Bei Jing Da Xue Chu Ban She, 2007,
p- 11, preuzeto iz: Chen Xin, “Policy Evolution of the China-EU Trade and Economic
Relantioship” Working Paper Series on European Studies, Institute of European Studies,
Chinese Academy of Social Sciences, Beijing 100732, Vol. 3, No. 4, 2009, p. 4.

% Tbidem

% Youri Devuyst, Jing Men, “The European Union Transformed: Community Method
and Institutional Evolution from the Schuman Plan to the Constitution for Europe”,
Chinese Edition, Beijing: China Remin University Press, pp: 131, preuzeto iz: Chen Xin,
op. cit.,, p. 5.

(izuzetak je trgovina oruzjem), dok je biljeZenje ekonomskog rasta Kine
karakterisalo naredne godine. Prekretnicu u odnosima predstavlja Zakon o
spoljnoj trgovini koji je usvojio kineski Nacionalni narodni kongres 1994.
godine, sto je dalo podsticaj za liberalizaciju kineske medunarodne trgovine,
te urusilo monopol nad kojim su prethodno dominirala drzavna trgovacka
preduzeca. Privatne kompanije su pocele da igraju sve znacajniju ulogu, dok
se trgovina izmedu EU i Kine vratila na staru stazu. Kao kruna njihove
medusobne saradnje navodi se akcentovanje Nove azijske strategije, odnosno
Dugorocni dokument o politici evropsko-kineskih odnosa, pri ¢emu je otvoreno
novo poglavlje u istoriji odnosa Kine i Evropske unije.*

Kako je vrijeme odmicalo, trgovinska saradnja je nastavljena i povecana
sa jo$ vedim kapacitetom pocetkom XXI vijeka. Medutim, iako je doslo do
povecdanja kvantitativne i kvalitativne saradnje, ostavile su prostor za
medusobne razmirice:

1. Problem evropskog deficita (2007);

2. Problem nedovoljnosti zakonske regulative (kineska kontrola i efektivna
zasdtita intelektualnog vlasnistva) i obezvredenje kineske valute, juana.

Neophodno je istac¢i da se odnosi izmedu NR Kine i EU ne zasnivaju
isklju¢ivo na privredi. Kao aktuelna navode se pitanja: ukidanje embarga na
trgovinu oruzja, nametnut od strane EU NR Kini, pitanje Tajvana,
nemijeSanja u unutrasnja pitanja - ljudska prava, kao i sigurnosna pitanja,
jer je potrebno istaci da obije strane nastoje biti globalni akteri.

Saradnja kao spoljnopoliticki prioritet

Prema rije¢ima Fenga DZongpinga (Feng Zhongping), kineska spoljna
politika se reflektuje na tri klju¢ne dimenzije, koje predstavljaju: odnose NR
Kine sa susjednim zemljama; odnose NR Kine sa zemljama u razvoju, kao i
odnose sa glavnim svjetskim silama: SAD, Rusijom, Evropom i Japanom.”

Prema zajednickoj ocjeni kineskih i evropskih zvani¢nika, kinesko-
evropski odnosi su na najvisem niovou u istoriji, a ,,izgradnja sveobuhvatnih,
snaznih i trajnih odnosa s Kinom jedan je od najvaZznijih vanjskopolitickih
prioriteta EU za 21. stoljece” . Krajem XX vijeka, premda za dobre uzajamne
odnose, navode se sljedece pretpostavke:

% Chen Xin, op. cit., pp. 5-6.

¥ Feng Zhongping, “A Chinese perspective on China-European relations”, European Union
Institute for Security Studies (EUISS), 2008, p. 77.

% Ozren Bakovié, ,,Miroljubivi uspon - nova kineska vanjskopoliticka teorija”, Politicka misao,
Vol. XLI, (2004), br. 1, str. 126-137. Citirano prema izjavi Romana Prodija (Romano

Prodi) na predavanju u Kineskoj akademiji drustvenih znanosti odrzanom 14. maja
2004. tokom sluzbene posjete Kini.



a) Izmedu EU i Kine ne postoji sukob fundamentalnih interesa, ni u
geopolitickom smislu, niti u strateSkim namjerama. Ne postoji uzajamna
prijetnja ni u kom pogledu, a povratkom Hong Konga (1997) i Makaoa
(1999) matici, uklonjena su i otvorena pitanja preostala iz istorije;

b) Kina i EU su dva vazna svjetska trzista i njihova gospodarstva su
komplementarna, $to otvara veliki potencijal za saradnju u razli¢itim
podrucdjima (prvenstveno trgovinska razmjena); i

¢ ) Kina i Europa, kao dvije stare civilizacije, imaju visoko razvijenu kulturu,
umjetnost, odgovarajuce prednosti na podrudju nauke, tehnologije i
obrazovanja, $to ih prirodno predisponira na ucenje jednih od drugih.”
Kinu posebno zanimaju iskustva EU u procesu regionalne integracije, te
je na sastanku Romana Prodija sa kineskim premijerom Ven Biabaom (IWen
Jiabao), 14. maja 2004. godine, dogovoreno da se institucionalizira politicki
dijalog o ovoj temi. Promovisuci miroljubivi uspon u regiji, Kina ozbiljno
razmatra mogucnost da se, po uzoru na EU, cijela isto¢na Azija postupno
integrira u svojevrsnu ,Isto¢noazijsku zajednicu” (EA Community). Proces
je ve¢ zapoceo u okvirima ASEAN-a.* Kina ne samo da dijeli viziju, ve¢ je
spremna i aktivho poduprijeti integrisanje sada odvojenih procesa
(mehanizmi 10+1, 10+3, uspostavljanje slobodnih trgovinskih zona i dr.) ne
bi li se u buduénosti realizovala ideja Isto¢noazijske zajednice.*

Snazan ekonomski rast, zatim pratee povecano politicko znacenje,
postavljaju za Kinu nove izazove i odgovornosti na svjetskoj sceni. To je u
prvom redu nastavak procesa integracije u globalne privredne tokove (u
novembru 2001. godine Kina je pristupila Svjetskoj trgovinskoj organizaciji),
nakon cega je povedan angazman i aktivnija uloga u rjeSavanju
medunarodnih problema, prvenstveno kroz povecanu aktivnost u
Ujedinjenim nacijama. Takode, neophodno je istaci da za razliku od prije
deset godina, Kina danas u regionalnim i svjetskim pitanjima zauzima sve
sofisticiraniji, samouvjereniji i konstruktivniji pristup.*

» Mei Zhaorong, “ New Phase In China-EU Relations”, Foreign Affairs Journal, 2004, 71, pp.
33-34.

% Ozren Bakovié, op. cit., str. 133. (Godine 2003. na devetom sastanku predsjednika
drzava i vlada ASEAN-a donesena je tzv. ,Druga balijska deklaracija”. Prva je
donesena 1976. godine, kada je na Baliju odrzan prvi samit ASEAN-a kojom se
predvida postupno uspostavljanje Aseanske sigurnosne zajednice, Aseanske privredne
zajednice i Aseanske drustveno-kulturne zajednice).

31 Ruan Zongze, predavanje na temu: “China’s Peaceful Rise And Chinese Foreign Policy”,
3. travnja 2004.

%2 Evan S. Medeiros and Taylor Fravel, “China’s New Diplomacy”, Foreign Affairs, 2003, p. 22.

Trgovinska i ekonomska saradnja

Prema podacima Evropske komisije, Evropska unija i Kina su dva
najveca svjetska trgovca. Trenutno, Kina je drugi najvedi trgovinski partner
EU (odmah nakon SAD) dok je EU najvec¢i kineski trgovinski partner.
Shodno navedenom, EU je posvedena otvaranju trgovinskih odnosa sa
Kinom. Medutim, EU Zeli da bude sigurna da Kina posluje na primjerenom
nivou: postujuci prava intelektualne svojine, te ispunjavajuci sve nametnute
obaveze kao ¢lanica Svjetske trgovinske organizacije.**

Podsjecanja radi, tokom 2013. godine, pokrenuti su pregovori o Ugovoru
o ulaganju, sa teznjom da se investitorima iz obije drzave pruzi predvidljiv,
odnosno dugorocan pristup trzistima, na nacin $to ¢e biti zasticeni investitori
injihova ulaganja. Takode, EU je 2016. godine usvojila Novu strategiju o Kini
kojom se definise odnos Evropske unije sa Kinom u narednih pet godina.
Strategija promovise reciprocitet, ravnopravne uslove na trzistu, kao i fer
konkurenciju u svim oblastima saradnje. Strategija takode ukljucuje
Trgovinsku agendu sa snaznim fokusom koji se odnosi na poboljsanje
mogucnosti pristupa trzistu, ukljucujuci i pregovore o Sveobuhvatnom
sporazumu o ulaganju, te se bavi prekomjernim kapacitetom i poziva Kinu da
sa velikim ambicijama djeluje na multilateralnom nivou.*

Narodna komisija za razvoj i reforme kao jedan od klju¢nih ciljeva
dugorocne ekspanzije Kine definisala je prijekopotrebno geografsko
prebacivanje proizvodnje sa niZzom dodatnom vrijednos¢u, u zemlje u
razvoju. Shodno tome, akcenat je stavljen na Sirenje infrastrukturne i
distribucijske mreze koja ¢e omoguditi olaksan pristup dragocjenim
prirodnim resursima, ali i geografski interesantnim podrucjima, kao sto je

3 Preuzeto sa: European Commission, URL: https:/ / ec.europa.eu/trade/ policy/ countries-
and-regions/ countries/china/ Pristupljeno: 12.5.2020. Trgovinski promet na dnevnom
nivou krece se okvirno i do milijardu evra. Dakle, glavni uvozni kineski proizvodi u
EU su: industrijska roba i roba $iroke potro$nje, masine i oprema, obuca i odjeca, dok
su glavni izvozni proizvodi EU ka Kini: masine i oprema, motorna vozila, letjelice i
hemikalije. Shodno tome, neophodno je ista¢i da trgovina usluga izmedu EU i Kine
iznosi vise od 10% ukupne trgovine robom, dok izvoz usluga EU ¢ine vise od 19%
ukupnog EU izvoza robe.

% NR Kina je postala ¢lanica ove organizacije 2001, kada je uvela zna¢ajne ekonomske
reforme. Medutim, bez obzira na navedeno, Kina se i dalje suo¢ava sa: manjkom
transparentnosti; industrijske politike i necarinske mjere koje diskriminisu strane
kompanije; snazna intervencija vlade u ekonomiji, (to je uzrokovalo dominanatan
polozaj drzavnih firmi, nejednak pristup subvencijama i jeftinom finansiranju), kao i
loSa zastita i sprovodenje prava intelektualne svojine. Sve su ovo problemi koji
usporavaju napredak Kine na globalnom nivou. Detaljnije vidjeti na: European
Commission, URL: https://ec.europa.eu/trade/policy/countries-and-regions/
countries/china/, pristup: 12.5.2020.

% Ibidem



slucaj sa Zapadnim Balkanom. Jer, trenutna ekonomska politika Kine, u
ovom dijelu svijeta, usmjerena je prvenstveno na energetske i
infrastrukturne projekte, sa naznakom proizvodnih aktivnosti, te olakSanom
pristupu trzistu Evropske unije o ¢emu svedoce brojni investicioni projekti
kineskih firmi (npr. izgradnja autoputa u Crnoj Gori, Bar-Boljare).** Prema
tome, Inicijativa ,Pojas i put”® predstavlja infrastrukturnu i transportnu
mreZu koja ¢e ostvariti nove saradnje i produbiti odnose Kine sa svojim
postojeim partnerima. Dakle, zemlje Centralne i Isto¢ne Evrope® postaju
sve vaznije u kineskoj spoljnoj politici, narocito nakon $to su uvrstene u
,Novi put svile”.* Ipak, kineska politika kojom se plasira visak kapitala, s
ciliem produbljivanja pristupa na stranim trzistima, putem naprednih
tehnologija i prirodnim resursima, izaziva strah i osjecaj nelagodnosti kod
drzava Sirom svijeta, a naroc¢ito onih u njenom okruZenju i bliskom
susjedstvu.* Dodatno, kinesko povezivanje sa evropskim kontinentom
podrazumijeva pomorski i Zeljeznicki saobracaj, koji ¢e skratiti putovanje
kineske robe, ali i uticati na zna¢ajno smanjenje cijene transporta. Na taj
nacin, kineska roba postace jo$ konkurentnija na trzistu.* Stoga, Inicijativu
,/Pojas i put” uporeduju sa Marsalovim planom,* jer kineska ulaganja imaju

% Vanjskopoliticka Inicijativa BH, ,Novi Put svile vodi preko Balkana: Kina i zemlje
jugoisto¢ne Evrope”, Politicka analiza 1/14, Sarajevo, jul 2014, str. 8.

¥ Ova inicijativa predstavlja klju¢ni indikator kineske aspiracije za zauzimanje centralne
uloge u regionu, djelujuéi uglavnom na ekonomskom nivou, ali ostvarujuéi politicke i
diplomatske benefite. (za vise informacija pogledati: Chatham House,“The Critical
Transition: China’s Priorities for 2021”, Research Paper, Edited by Kerry Brown, Asia
Programme, The Royal Institute of International Affairs, London, February 2017, p. 8).

% Nova kineska strategija usmjerena na stvaranje mehanizama za saradnju Kine sa 16
drzava Centralne i Isto¢ne Evrope. Ova strategija se posmatra kao nov regionalni
pristup, baziran na jednakosti, uzajamnom postovanju i koristi, ali i medusobnom
razvoju, te zajedni¢kom teZnjom za unaprijedenje odnosa izmedu Kine i Evrope.

¥ Tokom posjete Kazakstanu (2013. godine), kineski predsjednik Si Dinping (Xi Jinping)
objavio je prili¢no nejasan plan za ,,Novi put svile”, kao dio velikog kineskog plana
Inicijativa ,,Pojas i put”, u cilju izgradnje medunarodnog trzista i infrastrukturnih
puteva (za viSe informacija pogledati: Chantam House, op. cit., p. 37), odnosno
Inicijativa predstavlja ,,modernu inkarnaciju drevnog Puta svile” (Slobodna Evropa,
,Put svile ili put u duznistvo”, https:/ /www.slobodnaevropa.org/a/put-svile-italija-
kina-/29834859.html, pristup: 27.1.2021.).

0 Borislav Maric, ,,Novi ‘Put svile™, Anali poslovne ekonomije, br. 17, UDK 327:930.85(510);
DOI 10.7251/ APEI1717037M, 2017, str. 37-44.

1 Vanjskopoliticka Inicijativa BH, op. cit., str. 8.

# Postoji sliénost izmedu Inicijative ,,Pojas i put” i MarSalovog plana. Dakle, Marsalov
plan je za cilj imao upliv americke pomo¢i i kapitala u zapadnoj Evropi kako bi se
zaustavilo Sirenje komunizma, dok kineska ulaganja u Inicijativu imaju za cilj
uspostavljanje svjetske dominacije, kako bi dva glavna konkurenta, EU i Amerika, bili
istisnuti iz ovih djelova svijeta.

za cilj uspostavljanje svjetske dominacije, kako bi dva glavna konkurenta
EU i Amerika bili istisnuti sa evroazijskog trzista. S tim u vezi, oni podvlace
da upravo Kina svojim privrednim i ekonomskim inicijativama nastoji da
,0zivi” trome ekonomije Sirom svijeta, zahvaljujuéim novim putnim,
zeljezni¢kim i pomorskim mreZama. Medutim, postoji i druga strana price,
gdje se ova vrsta inicijative posmatra kao potencijalna zamka za siromasnije
partnere, odnosno kasnijeg preuzimanja znacajnijih svjetskih ekonomija.
Upravo zbog svega prethodno navedenog, dolazimo do teorije ,, opasne
Kine”,® odnosno do uspona ,uspavanog zmaja”* koji namjerava da
,zavlada” svijetom i nametne svoju politiku, kako predoc¢ava Farid
Zakarija.* Ovakav stav ima prili¢no negativnu konotaciju, jer je ,,Novi put
Kine” shvacen kao latentna prijetnja za sve slabije evropske ekonomije, sa
naznakom jac¢anja vojne i politi¢cke moci Kine, koja za cilj ima promjene
unutar svjetskog poretka, koji se krec¢e u pravcu kineskog unipolarizma.
Medutim, posmatrajuci trenutnu situaciju u svijetu, nazire se isklju¢ivo
jacanje multipolarizma globalnih regija.*
Podsjecanja radi, EU i Kina razgovaraju o politikama i pitanjima vezanim
za trgovinu i investicije putem razli¢itih sastanaka:
* Godisnji EU-Kina samit (na predsjedni¢kom nivou);
* Ekonomski i trgovinski dijalog na visokom nivou izmedu EU i Kine
(potpredsjednik EU i potpredsjednik kineske vlade);
* Zajednicka komisija za trgovinu (godisnji sastanak na ministarskom
nivou);
* Dijalog o trgovinskoj i investicionoj politici (sastanak na nivou generalnih
direktora);
* Radna grupa za ekonomiju i trgovinu (rasprave izmedu stru¢njaka).”
Majkl Smit (Michael Smith) prepoznaje tri oblika policy making-a Evropske
unije na medunarodnom nivou. Prvi je stvaranje politika na nivou Zajednice
(najbolji primjer za to je trgovinska politika), drugi je stvaranje politika na
nivou Unije (u tom kontekstu nastaje Zajedni¢ka vanjska i sigurnosna

# Lazar Radisavljevi¢, ,,Da li je Inicijativa pojas i put kineska verzija Marsalovog plana?”,
CMJP, 2020, http:/ / cmjp.rs/ da-li-je-inicijativa-pojas-i-put-kineska-verzija-marsalovog-
plana/, pristup. 27.1.2021

# Ibidem

# Fareed Zakaria, “The Self-Destruction of American Power: Washington Squandered the
Unipolar Moment”, Foreign Affairs, 2019, https://www foreignaffairs.com/articles
/2019-06-11/ self-destruction-american-power, pristup: 27.1.2021.

% Radovan Vukadinovi¢, ,,Medunarodni odnosi od Hladnog rata do globalnog poretka”, CID,
Podgorica, 2009, str. 318-319 i 338.

¥ European Commission, URL: https://ec.europa.eu/trade/policy/countries-and-
regions/countries/china/, pristup: 12.5.2020.



politika, no razlika izmedu toga i obicnog meduvladinog pristupa je izrazena
uloga Evropske komisije u prvom pristupu), a trei je stvaranje politika kroz
proces pregovora na vise nivoa (na primjer, unutar Svjetske trgovinske
organizacije, WTO-a).* Dodatno, prema istrazivanju Trgovinske komore
Evropske unije u Kini, 71% kineskih ucesnika ankete je kao glavni razlog
investiranja u zemlje EU navelo pristup zajednickom trzistu Unije.*
Analogijom, ovo bi mogao biti razlog investiranja i u zemlje van EU (BiH,
Srbija i dr.) s obzirom na to da one imaju potpisane sporazume o slobodnoj
trgovini s EU, ali i s Turskom i Rusijom. Ipak, pristup trzistu nije bez
prepreka, tako da je skoro polovina ucesnika ankete navela da se pri
investiranju u EU susretala s raznim poteSko¢ama. Isto istraZivanje mnjenja
kineskih investitora, medutim, ukazuje na poboljsanje uslova investiranja,
nakon $to se finansijska i duznicka kriza™ prosirila starim kontinentom.

Virus COVID-19. Put naprijed.

Krajem 2019. godine, svijetom se progirila vijest o novom koronavirusu,
za koji su se pojavile sumnje da je nastao i razvio se na pijaci u Vuhanu.
Vremenom, virus se prosirio Sirom svijeta, zavladala je svjetska pandemija,
a milioni ljudi su izgubili svoje zivote. Medu ljudima se pojavila averzija
kako prema Kini tako i prema kineskom narodu, jer se u pocetku sticao
utisak da je bas narod ,Zute rase” glavni prenosilac opasnog virusa. , Prije
nesto vise od jednog vijeka, ta¢nije 1900. godine, u San Francisku je izbila
epidemija bubonske kuge. Na sli¢an nacin je reagovao ¢uveni americki ljekar
Volter Vitman (Walter Wytman), koji je bubonsku kugu definisao kao
,orjentalnu bolest, karakteristi¢nu za rizojedce”.”!

Medutim, neophodno je istaci da bez obzira na brojne pretpostavke
(gdje i na koji nacin se ovaj virus pojavio: pijaca mjesovite robe u Vuhanu),
zatim brojnih teorija zavjere i negativnih propagandmh kampanja
usmjerenih protiv Kine i kineskog naroda, moZze se re¢i da je tokom
pandemije koronavirusa u 2020. godini Kina postigla mnogo bolje rezultate
nego ostali, te na taj nacin ostvarila znacajne benefite, tj. prevenstveno je
ekonomski profitirala, , potisnuvsi na taj na¢in Ameriku sa svjetskog

# Michael Smith, 2006: “The EU as an international actor” u: Richardson, Jeremy (ur.) 2006:
“European Union: Power and policy-making”, New York: Routledge, pp. 289-309.

¥ European Union Chamber of Commerce in China, 2013, p. 17.
% Nakon finansijske krize koja je obiljezila 2008. godinu, mnogobrojne drzave su zapale
u finansijske probleme, 5to je uzrokovalo promjene na medunarodnoj sceni. Na taj

nacin, odnos prema Kini se drasticno mijenja, te se znac¢ajan dio medunarodne
zajednice okrece ka njoj, odnosno novom izvoru ekonomske modi.

%! Nikola Zecevi¢, ,,Koronacionalizam”, Pescanik, 2020, dostupno na: https:/ / pescanik.net/
koronacionalizam/, pristup: 12.7.2020.

trona” *? Bitno je pomenuti da je samo tokom prvog talasa ove krize, Kina™
bila najveci svjetski proizvodac maski za lice, ali i zastitne odjece i sredstava
za dezinfekciju ruku, te cjelokupnog materijala za borbu protiv
koronavirusa, ali ipak nije uspijevala u potpunosti ispratiti potrebe svjetskog
trzista.> Pored toga, Kina je bila proaktivna drzava koja je pruzala znac¢ajnu
pomog, slala svoje ljekare i medicinski materijal u mnoge zemlje svijeta,
Sire¢i na taj nacin poruke prijateljstva, indirektno namecuéi svoj uticaj i
znacaj u svijetu (koristeci soft power).

Za razliku od Kine, Evropska unija je ostala nemocna i paralisana pred
nastalim problemom. Nije uspijevala da pronade adekvatan odgovor i
efikasno djeluje. Clanice Unije su brzinski pocele sa zatvaranjem nacionalnih
granica, zaboravljaju¢i na solidarnost, okrecuc¢i se sebi samima, te
zanemarujuci osnivacke principe Unije, ali i klju¢ni slogan - ,,ujedinjeni u
raznovrsnosti”. Krajnje egoisti¢an stav je vremenom poceo da blijedi i nestaje,
ustupajuci mjesto zajednickoj spremnosti za rjeSavanje pandemije, ali i
ublaZavanje drustveno-ekonomskih posljedica. Pa je tako, Evropska komisija
preduzela inicijativu kako bi izasla na kraj sa ovom globalnom prijetnjom,
raspolazu¢i paketom u vrijednosti od 15,6 milijjardi evra pomodi, uz
adekvatno pruzanje pomo¢i i aktivno djelovanje partenera EU. Naravno, kao
dio globanog odgovora na ovu pandemiju, nesto vise od 3,8 milijardi evra
izdvojeno je za Zapadni Balkan i njene neposredne susjede na sjeveru i jugu,
gdje je postojala stvarna potreba za nov¢anim i medicinskim sredstvima.
Takode, EU kao globalni akter, kako vrijeme odmice, nastavlja da se
prilagodava situaciji unutar medunarodne zajednice, te ¢e u buduéem
periodu svoju paznju posebno usmjeriti na ugrozena i siromasna podrudja,
poput Afrike, ali i Bliskog istoka, Zapadnog Balkana, u pojedinim djelovima
Azije, Latinske Amerike itd. Dakle, formiranjem Tima Evrope, stavljen je
akcenat na pruzanje brze i ciljane pomoci i podrske partnerima EU koji se
aktivno bore sa ovom pandemijom. Stoga je vazno naglasiti da se prvi paket
ovog Tima, aktivno primjenjuje na podrucje Zapadnog Balkana.®

52 Economist, “Is China winning?”, 2020, https:/ /www.economist.com/leaders/2020/
04/16/is-china-winning, pristup: 12.7.2020.

BBYD Co poznat kao najveci kineski proizvodac¢ elektriénih automobila, tokom
vanrednog stanja rekonfigurisala je svoje proizvodne kapacitete, tako da je proizvodila
maske za lice i sredstva za dezinfekciju (Prema podacima iz marta 2020. godine, BYD
kompanija je proizvodila 5 miliona maski za lice i 300.000 boca dezinfekcionih
sredstava za ruke dnevno).

% Adnan Huseinagi¢, ,BYD je najveéi proizvoda¢ zastitinth maski na svijetu”,
https:/ / proauto.ba/byd-je-najveci-proizvodac-zastitnih-maski-na-svijetu/, pristup:
12.7.2020.

% Delegacija Evropske unije u Republici Srbiji, http:/ /europa.rs/ globalni-odgovor-eu-
u-borbi-protiv-pandemije-covid-19-preko-15-milijardi-evra-za-partnere-i-susedsne-
zemlje/, pristup: 1.10.2020.



Zakljucak

Kina je zakoracila u XXI vijek sa jasnom teznjom da povrati svoju staru
slavu, nakon takozvanog , stolje¢a narodnog ponizenja”.* Medutim, ona je
svoju ogromnu ambiciju i samopouzdanje potvrdila epitetom ekonomske
supersile, na sto upucuje njen ekonomski rast u posljednje cetiri decenije, koji
u prosjeku na godi$njem nivou iznosi 10%, ali i njenog uspjesnog balansiranja
na medunarodnoj politickoj sceni, $to je uticalo da Kina zapoc¢ne sa
potraznjom novih trzista, ali i izvora energije.”

Kina je danas zemlja koja izaziva ogromnu paZnju svjetskih analiticara i
ekonomista, upravo zbog ogromnog rasta BDP-a, ali i zbog svoje jasne
dominantnosti u svijetu na nekoliko razli¢itih polja. Dodatno, Kina je svojom
jasnom ekonomskom zaloZenoS¢u za napretkom, za saradnjom sa velikim
medunarodnim akterima stavila do znanja svima da joj je cilj kooperacijaina
taj nacin ucvrstila svoje odnose sa EU, ali i sa velikim brojem azijskih zemalja.

Uzimajuéi u obzir istoriju medunarodnih odnosa, mozemo se usuditi da
zaklju¢imo da je XIX vijek bio vijek Evrope, XX vijek Amerike, a sve se vise
¢ini da ¢e vijek u kome zivimo - biti vijek velike azijske sile Kine. Ukoliko se
osvrnemo na trenutnu situaciju sa pandemijom korona virusa na globalnom
nivou, neophodno je naglasiti da je Kina istakla dominantne crte svoje snage
i sposobnosti naprednijeg, $to nije bio slucaj sa Evropskom unijom.

Evropska unija je, kao $to smo i predo¢ili u radu, projekat koji je formalno
nastao sredinom XX vijeka na temeljima porusene Evrope. Danas, ona
funkcioniSe na talasima velikog broja evropskih zemalja, ukljucujudi i
saradnju sa vanevropskim faktorima, kao sto su Kina i SAD. U igri velikih,
Evropska unija zauzima ozbiljno mjesto. Ako se osvrnemo na istoriju, Kina
je ponekad bila na poziciji posmatraca poredaka koji su se desavali u svijetu.
Danas, Kina je jedan od klju¢nih aktera u medunarodnim odnosima, sa
jasnom ideologijom i jasnim ciljem. Upravo iz tog razloga, sve se vise ¢ini da
¢e oni koji su bili klju¢ni akteri na svjetskoj politickoj sceni preci na mjesta
posmatraca, a da ¢e bivsi posmatraci postavljati pravila i temelje modernog
svjetskog poretka.

EU AND CHINA- POLITICAL AND ECONOMIC ASPECT
OF COOPERATION

ABSTRACT

This paper aims to analyse the political, economic and legal aspects of
cooperation between the European Union and China through the prism of
common economic interests and economic complementarity. In the
introductory part, the authors talk about the historical development of China
as a state and its transformation in both political and economic terms. Special
attention is paid to the historical development of relations between China
and the European Union, with an emphasis on the development of
economic, political and trade cooperation. These relations, among others,
stand out as key in China's foreign policy priorities. In addition, the Belt and
Road Initiative will be briefly explained, but the COVID-19 pandemic will
also be discussed, as well as China's crucial role in this pandemic that has
struck and changed the world.

Keywords: EU, China, politics, history, geo-economics, world order, Belt and
Road Initiative, COVID-19.



